
ACTA 

Expediente núm.: Órgano colexiado: 

PLN/2022/2 O Pleno 

DATOS DE DESENVOLVEMENTO DA SESIÓN 

Tipo 
Convocatoria 

Extraordinaria
Motivo:  «Necesidade de habilitar  a toma de posesión dun 
novo  concelleiro  e  procederse  á  elección  de  novo/a 
alcalde/alcaldesa  de  acordo  coa  lexislación  de  réxime 
electoral  xeral  tras  a  adopción  de  acordo  de  toma  de 
coñecemento da renuncia da alcaldía»

Data 15 de xaneiro de 2022 

Duración Desde as 12:00 ata as 12:28 horas 

Lugar SALON DE SESIONS 

Presidida por Constantino Cordal Rodríguez (Alcalde Accidental)

Secretario Miguel Rodríguez de Vicente-Tutor 

ASISTENTES     (17):

PSDG-PSOE (4): Dª Fátima Abal Roma, D. Samuel Lago Ozón, María Cruz Leiro Peña e Dª 
Milagros Martínez Piñeiro.
SOMOS CAMBADOS (3): D. Xurxo Charlín Trigo, D. Constantino Cordal Rodríguez e D. 
Fernando Patricio Rey
B.N.G. (2):  Dª Mariel Oubiña Vázquez e D. José Luís González Roma.
P.P. (7): D. Luís Aragunde Aragunde, Dª María Isabel Fole Trigo, Dª Sonia Agra Piñeiro, D. 
Juan Ramiro Gómez Blanco, Dª Monica Montserrat Peña Otero, Dª Silvia Fernández Pérez e 
D. José Carlos Trigo Trigo.
CAMBADOS PODE (1): D. José Ramón Abal Varela.

Unha vez verificada polo secretario a válida constitución do órgano,  o presidente abre a 
sesión, polo que se procede á deliberación sobre os asuntos incluídos na orde do día.

A) PARTE RESOLUTIVA 

1. Expediente 5321/2021 Toma de posesión de D. José Luís González Roma como 
concelleiro da Corporación.

O Sr. Secretario da conta da comunicación da Xunta Electoral Central de 22.12.2021 na 
que se da traslado da credencial acreditativa da condición de electo a favor do candidato 
ao que lle corresponde cubrir a vacante producida, tras a renuncia de D. Victor Manuel 
Caamaño Rivas, D. José Luís González Roma.

Afirma que consta a declaración de actividades e de causas de posible incompatibilidade e 
de bens formulada polo interesado na Secretaría da Corporación.

D. José Luís González Roma promete o seu cargo a efectos da súa toma de posesión 
segundo o disposto no artigo 108 da Lei orgánica de réxime electoral xeneral.

A continuación o Sr. Alcalde accidental dálle a benvida adquirindo a plena condición de 
concelleiro incorporándose á sesión. 

2. Elección de Alcalde / Alcaldesa

O Sr. Secretario informa de que, a continuación procederase á elección do Sr. Alcalde / 
Alcaldesa do Concello de Cambados, de conformidade co previsto no artigo 196 da Lei 
orgánica de réxime electoral xeneral que di,

“a)Poden  ser  candidatos  todos  os  concelleiros  que  encabecen  seus  correspondentes 
listas.
b)Se algún deles obtén a maioría absoluta dos votos dos concelleiros é proclamado electo.
c)Se ningún deles obtén dita maioría é proclamado Alcalde o concelleiro que encabece a 
lista que obtivo maior numero de votos populares no correspondente municipio. En caso de 
empate resolverase por sorteo.”

Puntualiza que encabeza a lista do PsdeG-PSOE o concelleiro Samuel Lago Ozón, tras a 
renuncia á alcaldía de Dª Fátima Abal Roma.

Informa que, de acordo co disposto no artigo 46.2 d) da Lei 7/1985 do 2 de abril o sistema 
de  votación  será  a  ordinaria,  que  se  manifestará  mediante  signos  convencionais  de 
asentimento.

O  Sr.  Alcalde  accidental  pregunta aos  concelleiros  que  encabezan  as  súas 
correspondentes  listas  electorais  se  presentan  a  súa  candidatura  como  alcalde  de 
Cambados:

-O Sr. Aragunde Aragunde contesta que non porque non dan os números e deséxalle sorte 
ao novo alcalde polo ben de Cambados.

-O Sr. Lago Ozón contesta que si.

-A Sra. Oubiña Vázquez contesta que non.

-O Sr. Abal Varela contesta que si.

O Sr.  Cordal  Rodríguez  manifesta  que  non  presenta  a  súa  candidatura  á  alcaldía  de 
Cambados.

Sometido a votación o resultado é o seguinte:

D. Samuel Lago Ozón: nove (9) votos.
D. José Ramón Abal Varela: un (1) voto.

Abstencións: sete (7).
 
O Sr. Alcalde Accidental di que, de acordo co disposto no artigo 196 b) da Lei 5/1985 do 19 
de xuño, e ao obter os votos que representan a maioría absoluta dos concelleiros electos 
proclamase Alcalde do Concello de Cambados a D. Samuel Lago Ozón.

A continuación, D. Samuel Lago Ozón promete o cargo o cargo de alcalde do Concello de 
Cambados a efectos da súa toma de posesión segundo o disposto no artigo 108 da Lei 
orgánica de réxime electoral xeneral e pasa a presidir a sesión pronunciando o seguinte 
discurso:

“Moi bo día a todas e todos.
Permítanme que en primeiro lugar lle exprese o meu agradecemento a Fátima Abal, por ter 
sido unha alcaldesa excelente e por ser unha persoa maravillosa, pero tamén por ser boa 
e xenerosa e terme dado a oportunidade de formar parte do seu equipo e de estar hoxe 
aquí  como  alcalde.  Non  menos  merecidas  son  as  gracias  que  lle  debo  ás  miñas 
compañeiras de grupo, aos compañeiros de goberno e aos concelleiros do BNG que me 
prestan o seu apoio, sen esquecerme dos militantes, simpatizantes e votantes que nos 
apoiaron sempre. E por último pero non menos importante, agradecer á miña familia e 
amigos a paciencia e o cariño dispensado. Gracias a todos!
Afronto esta nova etapa con toda a ilusión coa que se afrontan os grandes retos, con 
moitas  gañas  de  facer  o  mellor  para  os  meus  veciños  e  veciñas,  motivado  e, 
honestamente, penso que tamén preparado.
Comprométome a traballar  de maneira incansable  para conquerir  as maiores metas,  a 
gobernar para todos e todas sen importar a súa cor política, a escoitar a todo o mundo que 
teña algo que dicir, e a axudar a quen o precise, antepoñendo sempre o interés xeral sobre 
do particular, e os de Cambados sobre os de calquera partido. Sempre con honestidade, 
humildade e diálogo.
Este vai ser un goberno progresista, galeguista e feminista, de municipio para as persoas, 
transparente, social e sostible.
Tocáronnos gobernar anos duros, durante a maior crise sanitaria da historia recente da 
humanidade, e da cal aínda non acabamos de saír. E tocounos facelo dun xeito difícil, sen 
liberacións e polo tanto sen a dedicación que nos gustaría; pero a pesar dos contratempos 
logramos saír adiante fortalecendo os servizos sociais, mellorando a xestión ambiental e 
investindo en obras e servizos básicos para a cidadanía. 
E  sen  descoidar  algúns  grandes  proxectos  como son  a  execución  da  nova  praza  de 
Abastos, a construcción do novo cuartel, ou a reforma da fachada litoral da Ribeira de 
Fefiñáns;  imos  concentrar  esforzos  en  dotar  a  toda  a  poboación  dos  servizos  máis 
elementais:  accesos dignos,  auga e saneamento. Iremos máis alá das tarefas que nos 
corresponden  en  mantemento  e   conservación  nos  centros  educativos,  e  faremos 
inversións en reformas e equipamentos para instalacións deportivas e parques.  Tamén 
continuaremos  coa  potenciación  das  prazas  públicas  como  espazos  de  convivencia  e 
polos de atracción turística: Fefiñáns, A Xuventude, San Gregorio… O turismo, a viticultura 
e horticultura, a pesca e acuicultura, e as industrias de transformación contarán co noso 
apoio para servir de locomotoras económicas na recuperación. No eido da igualdade e na 

loita contra a violencia de xénero queda moito por facer, por iso manteremos as políticas 
activas de concienciación e prevención.
Asimesmo plantéxome como obxectivo lograr que o resto de administracións colaboren e 
se impliquen no desenvolvemento de proxectos estratéxicos, como vías de comunicación e 
xestión de fondos europeos.
E por suposto imos recuperar a grandiosidade da Festa do Albariño se a pandemia o 
permite.
Xa para rematar, dicir que aparte de no ámbito familiar como pode ser cos fillos, poucas 
cousas se me ocorren que fagan sentir a un máis orgulloso que de ser alcalde do seu 
pobo, síntome moi honrado.
Grazas, de corazon.”.

E non tendo máis asuntos que tratar, o Sr. Alcalde da por rematada a sesión, na data e hora 
indicada  no encabezamento,  de todo o  que  eu  como  secretario,  dou fe  extendendo  a 
presente acta, a reserva dos termos que resulten da súa aprobación, segundo o disposto no 
artigo 206 do R.O.F.

DOCUMENTO ASINADO ELECTRONICAMENTE 

